
07.00.00- TARIX FANLARI: 

boshqaruvi akademiyasi;  

doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 

nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

akademiyasi. 

doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

09.00.00 – FALSAFA FANLARI 

Saidоv Xakim G‘afurоvich 
TALABALARNI HARBIY VATANPARVARLIK RUHIDA 

Article / Original Paper 

THE PENITENTIARY SYSTEM AND ITS ROLE IN STATE GOVERNANCE 

Salaev Nodirbek Saparbaevich 

Abstract. This article examines the concept of the penitentiary system, tracing its historical development and 
analyzing its role within the criminal-executive legislation of the Republic of Uzbekistan. The author explores the 

the effectiveness of the penitentiary system. 

Annotatsiya. Ushbu maqolada penitensiar tizim tushunchasi, uning tarixi, rivojlanish yo‘nalishlari va O‘zbekiston 
Respublikasining jinoyat-ijroiya qonunchiligidagi o‘rni tahlil qilinadi. Muallif penitensiar tizimni tarkibiy-huquqiy, 
ijtimoiy-iqtisodiy va siyosiy jihatlaridan kelib chiqib ko‘rib chiqadi. Shuningdek, maqolada penitensiar 
muassasalarning vazifalari, ularning ijtimoiy adolatni ta’minlashdagi roli va jinoyatchilikka qarshi kurashdagi 
ahamiyati yoritiladi. Maqolada xalqaro tajribaga murojaat qilingan holda penitensiar tizimning samaradorligini 
oshirish yo‘llari ko‘rsatiladi. 

Kalit so‘zlar: penitensiar tizim, jinoyat-ijroiya tizimi, penologiya, jazo ijrosi, ozodlikdan mahrum qilish, ijtimoiy 

adolat, jazo siyosatlari, jamiyat xavfsizligi, jinoyatchilik profilaktikasi, jinoyat huquqi. 

Koʻplab davlatlar, xususan AQSH va aksariyat Gʻarbiy Yevropa davlatlari zamonaviy 

penitensiar tizimlarining paydo boʻlishiga jazo tayinlash va uni ijro etishga oid jinoyat 

huquqining ijtimoiy maktabi gʻoyalari, shuningdek, penologiya hamda penitensiar tizimga oid 

ilmiy qarashlarning vujudga kelishi oʻz taʼsirini koʻrsatgan. 

Oʻzbekiston Respublikasining amaldagi jinoyat-ijroiya qonun hujjatlarida «penitensiar 

tizim», «penitensiar muassasa», «penitensiar siyosat» atamalari qoʻllanilmagan. 

Respublikamizda jinoyat-ijroiya qonunchiligining rivojlanish bosqichlarida ushbu 

tushunchalarga muqobil atamalardan foydalanib kelingan: mehnat-axloq tuzatish tizimi, jinoiy 

jazolarni ijro etish tizimi, jazoni ijro etuvchi muassasalar tizimi, ozodlikdan mahrum qilish 

tariqasidagi jazoni ijro etuvchi organlar tizimi va h.k. 

Penitensiarizm uzoq tarixga ega boʻlib[1], ushbu soʻz lotincha «poenitentia» – tavba 

qilish soʻzidan olingan boʻlib, jazoni ijro etish tizimi[2] mazmunini anglatadi. Bugungi kunda 

“penitensiar tizim” atamasi ikki holatda keng qoʻllanib kelinmoqda: 1) jinoiy jazolarni ijro etish 

tizimini tadqiqot qilishga oid ishlarda[3]; 2) xalqaro huquqiy hujjatlarda, jumladan, BMT Bosh 

Assambleyasi tomonidan tasdiqlangan Mahkumlar bilan muomala qilishning minimal standart 

qoidalari (1955-yil)[4], Yevropa penitensiar qoidalari (1987)[5] va boshqalar. 

Olimlar tomonidan mazkur tizimga oid turli fikrlar bildirilgan. Jumladan, I.Kamaliyeva 

davlat va jamiyat rivojlanishida penitensiar tizimni ijtimoiy normalarni tartibga solib turuvchi 

elementlardan biri sifatida tavsiflaydi[6]. Aksariyat olimlar tomonidan penitensiar muassasalar 

va penitensiar tizim deganda, ozodlikdan mahrum qilish tariqasidagi jazoni ijro etuvchi 

organlar va muassasalar tizimi tushuniladi[7]. Bizningcha ushbu taʼrifda penitensiar tizim 

tushunchasi tor talqin qilingan. M.Melentevaning fikricha, penitensiar tizim – bu mahkumlarni 

turmalarda saqlash tizimi emas, balki ijtimoiy adolatni taʼminlash, mahkumni axloqan tuzatish 

va jinoyatchilikning oldini olish maqsadida mahkumlar bilan muomala qilishga oid usul va 

vositalarni qamrab olgan ozodlikdan mahrum qilish tariqasidagi jazoni ijro etish bilan bogʻliq 

barcha choralar tizimi hisoblanadi [8]. 

Xuddi shuningdek, V.Spitsnadel, S.Velejev, S.Salomatin penitensiar muassasalar va 

penitensiar tizim deganda, ozodlikdan mahrum qilish tarzidagi jazoni ijro etuvchi organ va 

muassasalarni tushunishadi [9]. Bizningcha mazkur yondashuv ham penitensiar tizim 

tushunchasiga nisbatan tor yondashuvdir. 

Aksariyat olimlar tomonidan penitensiar tizim «huquqni muhofaza qiluvchi organlar 

tizimi» yoki «sud tizimi» tushunchasiga singdirib yuboriladi va alohida eʼtirof etilmaydi. 

Bizningcha, bunday yondashuv ham toʻgʻri emas. Aslida, penitensiar tizim jamiyatda 

qonuniylikni mustahkamlash, jinoyatlarning oldini olish va jinoyat sodir etgan shaxslarni 

axloqan tuzatish bilan bogʻliq kompleks tadbirlarni qamrab olgan alohida tizim hisoblanadi. 

Ayrim olimlar penitensiar tizim atamasiga nisbatan tor va keng yondashuvni tahlil 

qilgan holda penitensiar tizim barcha turdagi jinoiy jazolarni ijro etuvchi davlat organlari va 

muassasalarini, mahkumlarni axloqan tuzatish maqsadiga erishishni taʼminlaydigan tashkiliy-

huquqiy, ijtimoiy va jamoat tuzilmalarini oʻz ichiga olishini[10] taʼkidlaydi. T.Sinelnikova ham 

bugungi kunda penitensiar tizim deganda, nafaqat ozodlikdan mahrum qilish jazosi, balki jinoiy 

jazolarni ijro etuvchi barcha tuzilmalar tizimini tushunish lozimligini[11] qayd etadi. 

A.Ovchinnikova tomonidan ham shu mazmundagi fikr bildiriladi[12]. 

Lekin guvohi boʻlayotganimizdek, ushbu taʼriflarning hech biri mazkur tushuncha 

haqida aniq va toʻliq tasavvur paydo boʻlishiga zamin yaratmaydi. Ushbu taʼriflarning turlicha 

ekanligini inobatga olsak, haqli savollar tugʻiladi: birinchidan, aslida penitensiar tizim nima, 

ikkinchidan uning jinoyat-ijroiya tizimidan farqi bormi yoki yoʻqmi, uchinchidan, nima 

sababdan dunyoning aksariyat rivojlangan davlatlarida jinoyat-ijroiya tizimini penitensiar 

tizim deb atash odat tusini olgan va hokazo. 

Demak, birinchi masalaga oydinlik kiritadigan boʻlsak, yuqoridagi tahlillardan kelib 

chiqib aytish mumkinki, “Penitensiar tizim – bu jinoiy jazolar va boshqa jinoyat-huquqiy taʼsir 

choralari ijro etuvchi davlat organlari va muassasalarini hamda ularning mahkumlarni axloqan 

tuzalishi va qayta ijtimoiylashuvi maqsadiga erishishga qaratilgan tarbiyaviy-axloqiy, 

pedagogik-psixologik, siyosiy-huquqiy, ijtimoiy-iqtisodiy va boshqa faoliyat yoʻnalishlarini oʻz 

ichiga qamrab olgan tizim”dir. 

“Penitensiar tizim” atamasi ilmiy muomalada va umumiy maʼnoda qoʻllash uchun zarur, 

chunki u jinoiy jazolarni ijro etish subyektlari, mahkumlarni axloqan tuzatishda ishtirok 

etadigan tashkiliy-huquqiy, ijtimoiy va jamoat tuzilmalarini toʻliq belgilash imkonini beradi. 

Shu tariqa ikkinchi va uchinchi masalalarga oʻz-oʻzidan oydinlik kiritiladi. Yaʼni, gap 

jinoyat-ijroiya tizimidan farqi hamda jinoyat-ijroiya tizimini penitensiar tizim deb atalishi 

haqida ketmoqda. Bizningcha, “jinoyat-ijroiya” atamasi, garchand jazo ijrosini nazarda tutsa 

ham, lingvistik nuqtai nazardan unchalik aniq emas. Mohiyatan ushbu tushuncha aynan jazolar 

ijrosini anglatadi, shu sababli ushbu tushunchani kodeks nomlanishida belgilanishi ham toʻgʻri 

emas. Bizning fikrimizcha, “Jinoyat-ijroiya kodeksi” soʻzlarini “Jinoiy jazolarni ijro etish 

kodeksi” deb oʻzgartirish toʻgʻri boʻladi. Shuningdek, ilmiy va amaliy muomalaga “jinoyat-

ijroiya” tushunchasi oʻrniga “penitensiar tizim” tushunchasining kiritilishi ushbu tizim 

falsafasini tubdan oʻzgartirish uchun asos boʻladi. Agar eʼtibor beradigan boʻlsak, jinoyat-ijroiya 

atamasida asosiy urgʻu jazoni ijro etish bilan bogʻlangan boʻlsa, penitensiar tizim atamasida, 

uning lugʻaviy maʼnosida ham jazoni ijro etish bilan bir qatorda mahkumga tarbiyaviy taʼsir 

koʻrsatish orqali jazo maqsadlariga erishish koʻzga tashlanadi. Aynan shu sababli ham koʻplab 

davlatlarda va xalqaro-huquqiy hujjatlarda ushbu atama qoʻllaniladi. 

Oʻzbekiston Respublikasi penitensiar tizimining muhim elementi jinoiy jazolarni ijro 

etish tizimidir. JIKning 3-bobi qoidalariga muvofiq, jinoyat-ijroiya tizimiga jazolarni va boshqa 

jinoyat-huquqiy taʼsir choralari ijro etuvchi muassasalar va organlar kiradi. 

Jinoyat-ijroiya tizimi koʻp tarmoqli, koʻp funksiyali ijtimoiy tizim hisoblanadi. Mazkur 

taʼrif penitensiar tizimga nisbatan ham oʻrinlidir. 

Penitensiar tizimning samaradorligi muammolari ijtimoiy jarayonlarni boshqarishda 

maqbullikni taʼminlash, huquqni muhofaza qilish organlarining jinoyatchilikka qarshi 

kurashish borasidagi faoliyatini yaxshilash va mazkur kurashning samaradorligini oshirish 

vazifalari birinchi oʻringa chiqayotgan hozirgi sharoitda ularni chuqur tadqiq etish zaruriyatini 

koʻrsatadi. Har qanday faoliyat, shu jumladan, penitensiar tizim faoliyatini ham uning pirovard 

natijalariga koʻra baholash davr talabidir. 

Penitensiar tizimning bir elementini samarador deyish oʻrinli boʻlmaydi. Chunki jinoyat-

ijroiya munosabatlari va amaldagi penitensiar tizim doimiy ravishda rivojlanayotgani bois, 

tizimning oʻzgaruvchi elementlari eskirishi va oʻzgargan yangi sharoitlar bilan mos kelmasligi 

mumkin. Shu sababli, amaldagi penitensiar tizimning samaradorligini oʻrganish, ijtimoiy 

munosabatlarning rivojlanishi tendensiyalarini aniqlash, penitensiar tizimni takomillashtirish 

maqsadida ularni yanada rivojlantirish yoʻllarini prognoz qilish borasida izchil tadqiqot olib 

borish zarur. 

Davlat, umuman olganda, qoʻriqlash funksiyasini bajaradi. Ammo ayrim organlar uchun 

bu asosiy emas, balki qoʻshimcha vazifa boʻlsa, boshqa organlar uchun aynan shu funksiya 

ularning bosh maqsadini belgilaydi, ayni shu funksiyani amalga oshirish uchun ham ular tashkil 

etiladi. Davlat mexanizmining turli boʻgʻinlari huquqiy tartibotni qoʻriqlash, taʼminlash, himoya 

qilishni amalga oshiradi, bunda mazkur elementlar birikmasi ayni bir organ doirasida har xil 

boʻladi. Bu toʻlaligicha penitensiar tizimga ham tegishli: uning turli elementlari huquqiy 

tartibotni ham qoʻriqlash, ham taʼminlash, ham himoya qilishni u yoki bu darajada amalga 

oshiradi, biroq asosan bu vazifalardan birini bajarishni maqsad qiladi. 

Jamiyat rivojining hozirgi bosqichida hokimiyat boʻlinishi prinsipi davlat mexanizmi 

faoliyati va uni tashkil etishning muhim prinsipi hisoblanadi. Davlat hokimiyati davlat organlari 

va davlat hokimiyatining mansabdor shaxslari – vakillari siymosida davlatga uyushgan 

hamjamiyat yoki uning muayyan qismi irodasini oʻziga boʻysundirish qobiliyatidir. 

Davlat hokimiyati yuridik jihatiga koʻra faqat ijtimoiy hodisa sifatida emas, balki davlat 

hokimiyatini tashkil etish shakllarini, uni amalga oshirish usullarini mustahkamlovchi, davlat 

organlari tuzilmasini va ular oʻrtasidagi munosabatlarni belgilaydigan konstitutsiyaviy-

huquqiy institut sifatida ham qaraladi. 

Mamlakat iqtisodiy va siyosiy tizimlaridagi oʻzgarishlar xususiyatini hisobga olganda, 

penitensiar tizim maqomining nazariy va amaliy jihatlarini tadqiq etish hozirgi vaqtda alohida 

qiyinchiliklar tugʻdiradi. Bu yerda huquqiy davlat gʻoyasini idrok etish birinchi darajali 

ahamiyat kasb etadi. 

Huquqiy davlatda jamiyat hayot faoliyatining barcha sohalarida qonun hukmronligi, 

shaxs erkinligi, inson huquqlari va manfaatlarining daxlsizligi, davlat va shaxsning oʻzaro 

javobgarligi prinsiplari, davlat va jamiyat hayotining muhim prinsiplaridan biri – 

qonuniylikning mazmuniga jiddiy qoʻshimchalar kiritilishi talab qilinadi. 

Qonuniylik barcha davlat va jamoat organlari, mansabdor shaxslar va fuqarolar uchun 

qonunlarning majburiyligi, barcha fuqarolarning qonun oldida tengligi, huquqbuzarliklarga 

qarshi kurashishning izchilligi va ular uchun javobgarlikning muqarrarligi singari talablarning 

bajarilishidir. 

Hozirgi davrda penitensiar tizim mamlakatimizda islohotlarni maʼrifatli vositalar 

yordamida, qonuniy tartib-taomillar doirasida, hech kimning huquqlari va manfaatlarini 

kamsitmasdan amalga oshirish, ammo shu bilan bir vaqtda jinoyatchilikka qarshi kurashni 

kuchaytirishning kafolatlaridan biri boʻlishi lozim. 

Penitensiar tizim bir-biri va boshqa davlat organlari bilan oʻzaro aloqador boʻlgan, 

jinoyatchilikka qarshi kurash olib boradigan davlat organlari tizimini oʻzida ifodalaydi. Bu 

oʻzaro hamkorlik (aloqadorlik), ular faoliyatining huquqiy asoslari, shakllari va usullarida 

mavjud farqlarga qaramay, ular oldida turgan, mamlakatda jinoyatchilikka qarshi 

kurashishdan iborat boʻlgan umumiy vazifa bilan belgilanadi. Koʻrsatilgan davlat organlaridan 

har birining muvaffaqiyatli ishlashi mazkur tizimning boshqa boʻgʻinlari oʻz vazifalarini 

samarali bajarishlarining zaruriy shartidir. Ular jinoyatchilikka qarshi kurashning barcha 

bosqichlarida, jumladan, jazoni ijro etishda ham oʻzaro hamkorlik qilishlari lozim. 

Ulardan har biri faoliyati oʻzaro aloqador boʻlib, u jamiyat iqtisodiy va siyosiy 

rivojlanishining umumiy darajasi, turli bosqichlarda jinoyatchilikka qarshi kurashning 

xususiyatlari, mazkur organning jinoyatchilikka qarshi kurashdagi oʻrni va roli, ularni huquqiy 

tartibga solish va faoliyat sharoitlari, ularning aniq vazifalari xususiyati bilan belgilanadi. 

Mamlakatimizda penitensiar tizim bir qator belgilariga ega:  

– Oʻzbekiston Respublikasi konstitutsiyaviy asosining elementlaridan biri sifatidagi 

qonuniylikni muhofaza qilish maqsadida, alohida vakolatlarga ega boʻlgan, maxsus tuzilgan 

davlat hokimiyati organi tomonidan amalga oshiriladi; 

– penitensiar tizim qonun bilan tartibga solingan penitensiar munosabatlarning barcha 

sohalarida amal qiladi; 

– qoida tariqasida, qonunlarning buzilishi tufayli amalga oshiriladi; 

– oʻz vazifalarini davlat hokimiyati organlari, mahalliy oʻzini oʻzi boshqaruv organlari, 

jamoat birlashmalaridan qatʼi nazar amalga oshiradi. 

Huquqiy davlat mexanizmida penitensiar tizimning yana bir jihatiga eʼtiborni qaratish 

lozim. Bu jihat huquqiy davlatning muhim belgisi – hokimiyat boʻlinishi: qonunchilik, ijro va sud 

hokimiyati bilan bogʻliq. Huquqiy davlatda boshqa, jumladan, politsiya hokimiyati boʻlishi 

mumkin emas. Shu sababli, penitensiar muassasalar mustaqil hokimiyat sifatida qaralishi 

mumkin emas. Ular yuqoridagi uchlikka kiradigan hokimiyat tarmoqlaridan biriga mansubdir. 

Aksariyat hollarda mazkur organlar tarkibiy jihatdan ijro hokimiyati organlariga kiradi. 

Oʻzbekiston Respublikasida jinoiy jazoni ijro etadigan organlar va muassasalar asosan 

Ichki ishlar vazirligi hamda prokuraturada jamlangan boʻlib, ushbu organlarga Mudofaa 

vazirligining intizomiy harbiy qismlari ham kiradi. Ichki ishlar vazirligi, prokuratura va 

Mudofaa vazirligi ijro etuvchi hokimiyat organlari hisoblanadi. 

Har qanday ijtimoiy jarayonning samaradorligi, eng avvalo, uni tashkil etuvchi huquqiy 

munosabatlar subyektlari tizimi qay darajada oqilona tashkil etilgani va ularning oʻz 

vazifalarini qay darajada bajarishlari bilan belgilanadi. Jinoiy jazoni ijro etish tizimi oʻzaro 

aloqador subyektlar – ozodlikdan mahrum qilish tariqasidagi jinoiy jazolarni ijro etadigan 

muassasalar va organlarning yagona boshqaruv kompleksidir. Shunga oʻxshash fikrni  

A.A. Ignatyev va N.I. Petrenko ham bildirganlar. 

JIK 3-bobining mazmunidan Oʻzbekiston Respublikasining jinoiy jazoni ijro etish tizimi 

jazo va boshqa jinoyat-huquqiy taʼsir choralari ijro etuvchi muassasalar va organlardan iborat, 

degan xulosa kelib chiqadi. 

JIK 14-moddasiga muvofiq, Oʻzbekiston Respublikasining jazolarni ijro etuvchi 

muassasalari va organlariga quyidagilar kiradi: 

– jarima Oʻzbekiston Respublikasi Bosh prokuraturasi huzuridagi Majburiy ijro byurosi 

tomonidan ijro etiladi; 

– muayyan huquqdan mahrum qilish, axloq tuzatish ishlari, majburiy jamoat ishlari, 

ozodlikni cheklash, ozodlikdan mahrum qilish va umrbod ozodlikdan mahrum qilish jazolari 

ichki ishlar organlari tomonidan yoki sud hukmida koʻrsatilgan boshqa organ tomonidan ijro 

etiladi. Muayyan huquqdan mahrum qilish jazosi mahkumning ish joyidagi maʼmuriyat 

tomonidan, shuningdek tegishli faoliyat turlari bilan shugʻullanish vakolati berilgan 

ruxsatnomani bekor qilishga vakolatli organlar tomonidan ijro etiladi; 

Harbiy xizmatchilarga nisbatan: 

– xizmat boʻyicha cheklash tariqasidagi jazo – harbiy xizmatchi xizmatni oʻtayotgan 

joydagi harbiy qismlarning (muassasalarning) qoʻmondonligi tomonidan; 

– intizomiy qismga joʻnatish tariqasidagi jazo – maxsus tashkil etilgan harbiy qismlar 

tomonidan ijro etiladi; 

– harbiy yoki maxsus unvondan mahrum qilish tariqasidagi qoʻshimcha jazo mazkur 

unvonni bergan organ tomonidan ijro etiladi. 

JIK 15-moddasida Oʻzbekiston Respublikasining boshqa jinoyat-huquqiy taʼsir choralari 

ijro etuvchi muassasalari va organlari koʻrsatilgan. 

Oʻzbekiston Respublikasi JIKda belgilangan jazolar va boshqa jinoyat-huquqiy taʼsir 

choralari ijro etuvchi muassasalar va organlarning vazifalaridan kelib chiqib, jinoyat-ijroiya 

tizimining vazifalariga quyidagilarni kiritish mumkin: 

– jarima, majburiy jamoat ishlari, muayyan huquqdan mahrum qilish, axloq tuzatish 

ishlari, majburiy jamoat ishlari, xizmat boʻyicha cheklash, ozodlikni cheklash, harbiy yoki 

maxsus unvondan mahrum qilish, intizomiy qismga joʻnatish, ozodlikdan mahrum qilish va 

umrbod ozodlikdan mahrum qilish tariqasidagi jinoiy jazolarni ijro etish; 

– shartli hukm qilingan shaxslarning xulq-atvori ustidan nazorat, tibbiy yoʻsindagi 

majburlov choralari, voyaga yetmaganlarga tayinlangan jabrlanuvchidan uzr soʻrash, 

yetkazilgan zararni toʻlash yoki bartaraf etish majburiyatini yuklash, maxsus oʻquv-tarbiya 

muassasasiga joylashtirish singari boshqa jinoyat-huquqiy taʼsir choralari ijro etish; 

– jinoiy jazolarni ijro etuvchi organlar va muassasalarda huquqiy tartibot va 

qonuniylikni, ularda saqlanayotgan mahkumlar, ularning hududida boʻlgan ishchi-xodimlar, 

mansabdor shaxslar va fuqarolarning xavfsizligini taʼminlash; 

– mahkumlarni mehnatga jalb qilish, ularning umumiy va kasb-hunar taʼlimi, kasbiy 

tayyorgarligini taʼminlash; 

– mahkumlarning sogʻligini saqlashni taʼminlash; 

– tezkor-qidiruv faoliyatini amalga oshiruvchi organlariga yordam koʻrsatish. 

Jinoiy jazoni ijro etish tizimining tuzilmasi haqida gapirganda, shuni qayd etib oʻtish 

lozimki, u quyidagilarni oʻz ichiga oladi: 

– jinoiy jazolarni ijro etuvchi muassasalarni; 

– mazkur tizimning hududiy boshqaruv organlarini; 

– jinoyat-ijroiya tizimining markaziy boshqaruv organlarini. 

Bundan tashqari, jinoyat-ijroiya tizimiga Oʻzbekiston Respublikasi Vazirlar 

Mahkamasining qaroriga binoan tuziladigan, mazkur tizimning normal ishlashini 

taʼminlaydigan muassasalar va organlar: tergov hibsxonalari; jinoyat-ijroiya tizimi faoliyatini 

taʼminlash uchun maxsus tashkil etilgan korxonalar; ilmiy-tadqiqot, loyihalash, davolash, taʼlim 

muassasalari va boshqa muassasalar ham kirishi mumkin. 

Ozodlikdan mahrum qilish tariqasidagi jazoni ijro etish muassasalarining turlari: 

1. umumiy, qattiq va maxsus tartibdagi jazoni ijro etish koloniyalari; 

2. tarbiya koloniyalari; 

3. turmalar; 

4. tibbiy yoʻsindagi majburlov choralari ijro etadigan davolash muassasalari; 

5. manzil-koloniyalari JIK 9-bobida koʻrsatib oʻtilgan. 

Bundan tashqari, tergov hibsxonalari ozodlikdan mahrum etishga hukm qilingan va 

xoʻjalik xizmatiga oid ishlarni bajarish uchun qoldirilgan shaxslarga nisbatan jazoni ijro etish 

muassasalari vazifasini bajaradi. 

Demak, jinoiy jazolarning aksariyati Ichki ishlar vazirligining muassasalari tomonidan 

ijro etiladi. 

Taʼkidlash lozimki, jahonda jazolarni ijro etish tizimlarining bir nechta turli 

institutsional modellari mavjud. Jazolarni ijro etish tizimining u yoki bu davlat idorasiga 

qarashli ekanligiga qarab, bunday tizimlarni tashkil etishning besh modelini farqlash mumkin: 

1. jazolarni ijro etish tizimi toʻlaligicha Ichki ishlar vazirligi oldida hisobdor boʻlgan model; 

2. jazolarni ijro etish tizimi toʻlaligicha Adliya vazirligi tomonidan boshqariladigan model; 

3. jazolarni ijro etish tizimi birlashtirilgan Adliya va ichki ishlar (politsiya) vazirligi 

boshqaruvi ostida boʻlgan birlashtirilgan model; 

4. jazolarni ijro etish tizimi Adliya vazirligi tomonidan ham Ichki ishlar vazirligi tomonidan 

ham nazorat qilinmaydigan alohida davlat departamentining tarkibida boʻlgan model; 

5. jazolarning turlari yoki protsessual majburlov choralari turli idoralarning ixtiyoriga 

berilgan aralash model: hukm qilingan shaxslar saqlanadigan penitensiar muassasalar 

Adliya vazirligining, dastlabki qamoq joylari esa Ichki ishlar vazirligining ixtiyorida 

boʻladi. 

Sobiq Ittifoq tarkibiga kirgan bir qator mamlakatlarda, shu jumladan Belarus 

Respublikasi, Turkmanistonda penitensiar tizim toʻliq Ichki ishlar vazirligi tomonidan 

boshqariladi. Mazkur davlatlarda jazolarning ijrosini Ichki ishlar vaziriga toʻgʻridan-toʻgʻri 

boʻysunadigan Jazolarni ijro etish tizimi departamenti amalga oshiradi. Bu model Sobiq 

Ittifoqdan “meros” qolgan va u SSSRning boshqa respublikalarida ham qoʻllanilgan. 

Ammo Sovet Ittifoqi parchalangandan keyin mazkur mamlakatlarning aksariyatida 

undan penitensiar tizimni boshqarish Adliya vazirligi tomonidan amalga oshiriladigan model 

foydasiga voz kechdilar. Jazolarni ijro etish vakolatlarini Adliya vazirligiga oʻtkazish 1993-yil 

Ozarbayjon va Estoniyada, 1996-yilda Moldovada, 1998-yilda Rossiyada, 2000-yilda Gruziya, 

Latviya va Litvada, 2001-yilda Armanistonda, 2003-yilda Qirgʻizistonda amalga oshirildi. 

Shunga oʻxshash islohotlar 90-yillarning boshlarida sobiq sotsialistik davlatlarning jazolarni 

ijro etish bilan Ichki ishlar vazirligi shugʻullangan boshqa mamlakatlarida ham amalga oshirildi, 

masalan, 1990-yilda Bolgariyada, 1991-yilda Ruminiyada, 1993-yilda Albaniyada. 

Bugungi kunda Oʻzbekistonda tom maʼnodagi penitensiar tizim shakllanishi uchun asta-

sekin zarur ijtimoiy, iqtisodiy va huquqiy asoslar yaratilmoqda. Penitensiar tizim 

shakllanishining ijtimoiy-iqtisodiy asoslari shundan iboratki, davlatda jinoiy jazolarni ijro etish 

boʻyicha maxsus ijtimoiy institutlar paydo boʻladi. 

Taʼkidlash lozimki, hozirgi bosqichda jazoni ijro etish tizimi tahlili uning 

insonparvarlashuvi, mahkumning insoniy qadri, qimmati va shaʼni tan olinishi, uning ajralmas 

huquq va erkinliklari toʻlaqonli kafolatlanishi tendensiyasi mavjudligidan dalolat bermoqda. 

Shu bilan birga, tan olish zarurki, qariyb barcha davrlarda penitensiar muassasalar 

nafaqat davlat mexanizmi, balki jamiyat siyosiy tizimining eng muhim elementlaridan biri 

hisoblangan. Ammo, biz eski “sovet” tizimi xatolaridan uzoq boʻlishimiz, penitensiar tizimning 

davlat hokimiyati bilan yaqinligi, davlat siyosiy repressiv kuchiga va quroliga aylanib qolish 

xavfini oldini olishimiz darkor. 

Bizningcha, huquqiy davlatda penitensiar tizim roli mutlaqo yangicha sifat kasb etishi 

lozim. Represiv, jazolovchi organlar turkumidan, u tom maʼnoda huquqni muhofaza qiluvchi 

organga aylanishi shart, yaʼni uning butun faoliyati toʻla-toʻkis fuqarolarning huquq va 

erkinliklarini himoya qilish, jamiyat va davlat manfaatlarini muhofaza etishga qaratilishi lozim. 

Shu orqali, penitensiar tizim davlat hokimiyatini emas, qonun ustuvorligini taʼminlashga 

oʻz hissasini qoʻshadi. 

Shunday qilib, penitensiar tizim mohiyatini tushunishga oid fikr va muammolarining 

tahlili quyidagi xulosalarga kelish imkonini berdi: 

– Huquqiy davlatda penitensiar tizimning oʻrni va ahamiyati butunlay oʻzgarishi lozim. 

– U tom maʼnodagi huquqni muhofaza qilish organiga aylanishi kerak. 

– Bu penitensiar tizimning faoliyati toʻlaligicha fuqarolarning huquqlari va erkinliklarini, 

jamiyat va davlatning qonuniy manfaatlarini himoya qilishga qaratilishi lozimligini anglatadi. 

– Shu tariqa, penitensiar tizim davlatning hukmronligini emas, balki qonun ustuvorligini 

taʼminlashga xizmat qiladi. 

